
                                               НЕМЕРЕ ПЕЙІЛІ.

   Мен атам Нұхы Мұзафаровтың саналы өмірін мақтан тұтамын. Өйткені, ол кісі қандай құрметке болсын лайық жан. Оны өзім көрмесем де, ауылдастары, замандастары ел сыйлайтын, қадірлі азамат болғандығын  айтады. Олардың сөзін әкемнің ағалары да растап, тек жақсы жағынан еске алып отырады. 

   Аштық жылдары атамның туған-туысқандары күнкөріс қамымен Ресей  Федерациясының Омбы, Новосібір қалаларына, Алтай өлкесіне асқанда, атамның жалғыз ағасы ұжымшарға жұмысқа кіріп, жан сақтапты. 13 жасқа жаңа толған өрімдей жас ептеп-септеп күн көріп, тірлік жасапты. Содан 1939 жылы азаматтық борышын өтеу үшін әскер қатарына алынып, жүргенде       2-інші дүниежүзілік соғыс басталып, алғашқы күннен бастап неміс-фашист басқыншыларымен алғы шепте болған қиян-кескі ұрыстарға қатысып, ащы  жеңістің де дәмін татып, немістер Мәскеу түбінде маңдайы тасқа  тірелгендей болып, амалсыздың күнінен кері шегінгеннен кейін майдандағы жағдай біршама  түзелгенде  Бірінші-Белорусь майданы құрамында елімізді азат ету операцияларына қатысып, Ұлы Жеңісті жақындатуға өзіндік үлес   қосқан. Төрт жыл бойы жаумен хас батырша шайқасып жүргенде төрт рет жараланып, дала госпиталінде емделген соң, қайта қатарға қосылып, шабуылдаушы әскердің құрамында неміс жеріне аяқ басып, Эльба өзеніне  дейін жеткен. Ұлы Жеңісті сол жерде қарсы алыпты. 1946 жылы туған еліне  оралып, бейбіт еңбекке араласып, зейнеткерлікке шыққанға дейін кеңшар дәулетін шалқыту жолында аянбай еңбек атқарыпты. 

   Атамның  сұрапыл соғыста көрсеткен  ерлігі, кезінде лайықты бағаланыпты.  Оған күні бүгінге дейін  біздің үйде сақтаулы тұрған «Қызыл жұлдыз» ордені мен екі «Ерлігі үшін» және басқа да медальдары куә. Бейбіт  еңбекте де марапаттан кенде болған жоқ.  

    Біздің жарқын болашағымыз үшін  күрескен, Отан үшін  от кешкен аталарымыздың ерен ерлігін біз,  жас ұрпақ, ұмытпауымыз  керек. 

Әжем Оспанова Күлше  де соғыс  жылдары тылда  жанқиярлықпен еңбек  етіп,  халықтың  рухын көтеріп,  олардың Жеңіске  деген  үміттерін  үкілеуде айтарлықтай роль   атқарыпты.  Сол  бір қиын – қыстау кезеңде  ел  қорғауға  аттанған ер азаматтарды  жоқтатпай.

   «Қазақстанның 20 жылдығы»  атындағы ұжымшарда  мал  дәрігері болып қызмет  істепті. «1941-1945 жылдары  Ұлы Отан соғысындағы   жан  қиярлық  еңбегі  үшін» , «Еңбек ардагері»  медальдарымен марапатталыпты. 

Мен аға ұрпақ  өкілі атам мен  әжемнің  атына дақ салмай, жақсы оқуды мақсат тұтумен қатар,  мектептің қоғамдық  жұмысына да белсене   араласамын. 

    2009 жылы ІХ-Сәтбаев оқуларында ІІ орын алдым. Жетекшім б

іздің мектептің ұстазы  Т.Бланкиннің шахмат үйірмесіне қатысып, осы ойынның  қыр-сырына терең бойлаудамын. Беталысым жаман емес, облыстық , аудандық турнирлерге қатысып, олжалы оралып жүрмін .

                                                                                               Нұхытегі Қуаныш 

                                                                                                Заря орта мектебінің  

                                                                                                  10 сынып оқушысы.               

